
					ఈ పుట అచ్చుదిద్దబడ్డది
ప్రథమాశ్వాసము 107



రాజ్యలక్ష్మిఁ బాసి ఱంపిల్లు నీయిల్లు

కలిమి పెంపుఁ బాసి పొలియు ననఘ. 457



క. అనవిని గుండియ యదర

న్మనుజేశ్వరుఁ డాప్తులైన మంత్రులతో ని

ట్లను నే నేర్పునఁ దీర్చెద

రనవుడు నద్దుష్టమంత్రు లవివేకమునన్. 458



తే. సీత పుట్టి లంక చెఱచినచందానఁ

బుట్టఁదగనిముద్దుపట్టి యైన

బాలికాగ్రగణ్యలీలావతీకన్య

యిల్లు చెఱపఁ బొడమె నేమొ యనుచు. 459



చ. మును వెనుకేనియుం గనక మోసమునం గడుకార్యభంగమౌ

ననక సుకీర్తిహాని పద మంచుఁ దలంపక కన్ కామణి

న్వనధిపరీతయై పొదలు వాహినిలో నొకమందసంబునం

దునిచి రయంబున న్వెడల నొత్తుట నీతి యటంచుఁ దెల్పినన్. 460



క. కీర్తిముఖనృపవరుం డప

కీర్తి జనించునని మిగుల ఖిన్నతనపు డ

వ్వార్త వినలేక బహుళత

రార్తి న్నిజకామినీసహాయత వనటన్. 461



క. కడుపు చుమ్మలు చుట్టఁగాఁ గన్నకన్నె

చిలుక నెడఁబాసి యేరీతి నిలుచువాఁడ

నెక్కడివివేకమున మంత్రు లెల్లఁ గదిసి

కువలయేంద్రునితో గువ్వకోలుగొనుచు. 462



మ. మునుగుంతీసతి కూర్మినందను మహాంభోవాహినిం జేర్పదో

మనువంశాంబుధిచంద్రుఁ డాదశరథక్ష్మాభర్త శ్రీరామునికిన్

		 ఈ పేజీలో చివరి మార్పు 23 జూన్ 2020న 03:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

